Svör við lokaprófi í ÍSL 303 á haustönn 2005.

Prófið var 60 stig og lágmarksstigafjöldi til að standast prófið er því 27 stig.

Lágmarksstigafjöldi til að standast áfangann (próf + annareinkunn) er 45 stig.

+ og - merkja ¼ úr stigi og eru jöfnuð út í lokin. 

----------------------------------------------------------------------------------------------------------

Ath. Egils sögu hlutinn er 30 stig svo stigafjöldi var umreiknaður í 35 stig 

(stig x 7 : 6)

1. (5 stig) Hildiríðarsynir og Þórólfur Kveldúlfsson;

a) Hvernig stóð á því að Þórólfur Kveldúlfsson fékk arf Hildiríðarsona? Rektu þetta nákvæmlega og segðu hver þessi arfur var. (4 stig)

Hér þurfti að koma fram að Þórólfur erfði Bárð og síðan skýr tenging milli Bárðar og Hildiríðarsona.  Einnig útskýring á því af hverju H.synir höfðu ekki fengið þennan arf. Fyrir góða útskýringu fengust 3 stig.

Arfurinn:  Býlið Torgar (½ stig) og embætti skattheimtumanns á Finnmörk (½ stig)

b) Hildiríðarsynir náði loks arfinum en hvað varð um Hildiríðarsyni að lokum? Hér er beðið um nákvæmt svar. (1 stig)

Ketill (½ stig) hængur (½ stig) drap Hildiríðarsyni.

2. (5 stig) Hér á eftir eru 10 krossaspurningar.  Settu kross framan við einn réttan möguleika hverju sinni. 

a) Kona Þórólfs Kveldúlfssonar hét


(  ) Sigríður Sigurðardóttir
Fyrir síðu 1 var hægt að fá 5 ½ stig

b) Egill gerðist þunglyndur heima hjá Arinbirni, eftir að hann kom frá Englandi, og varð oft að „hváta brúna miðstalli í feld“, að eigin sögn.  Það sem olli þunglyndi hans var: (  ) ást á Ásgerði.

c) Jesse Byock hefur rökstutt að Egill hafi þjáðst af  (  ) Pagets sjúkdómi.

d) Egill gerði ýmsar ráðstafanir til að koma í veg fyrir að afturganga Skallagríms kæmist inn í bæinn á Borg.  Sennilega gerði Egill ráð fyrir hugsanlegri afturgöngu því


(  ) Egill skuldaði Skallagrími fé.

e) Egill vissi strax að Þórólfur bróðir hans væri fallinn þegar


(  ) hann sá merki Þórólfs hörfa.

Fyrir síðu 2 var hægt að fá 2 stig.

f) Fyrstu vísuna sem eignuð er Agli í sögunni er hann sagður hafa ort


(  ) 3 ára.

g) „Egill tók til hennar og setti hana niður hjá sér. Hann kvað: „Farið hefi eg blóðgum brandi / svo að mér benþiður fylgdi ...“ Þá drukku þau saman um kveldið og voru allkát.“


Sú sem Egill drakk þarna með var


(  ) jarlsdóttir á Hallandi.

h) Egils saga hefst á þessari lýsingu á Kveldúlfi:  „Úlfur hét maður, son X og Hallberu, dóttur Úlfs hins óarga.“ Faðir Kveldúlfs (sem X stendur fyrir) hét


(  ) Bjálfi.

i) Tengsl þeirra Hákonar Noregskonungs og Haralds hárfagra voru


(  ) Hákon var sonur Haralds.

j) Eiríkur Haraldsson reyndi að vingast við Skallagrím með því að 


(  ) senda honum skreytta exi.

Fyrir síðu 3 var hægt að fá 2 ½ stig.

3. (5 stig) Hér að neðan er skissa sem sýnir Eiðaskóg og nokkra bæi.  Svaraðu eftirfarandi spurningum sem tengjast myndinni:

a) Hvar / á hvaða landsvæði er Eiðaskógur?


Í Noregi / á Vermalandi (1 stig)

b) Hvert var erindi Egils gegnum þennan skóg?


Innheimta skatt (½ stig) af Vermalandi / fyrir Noregskonung / fyrir Þorstein Þóruson (½ stig)

c) Hvað heita ábúendur á bæjunum þremur sem sjást á myndinni? Segðu hver býr á bæ A, bæ B og bæ C.  


A: Ármóður skegg, B: Þorfinnur, C: Álfur auðgi (3 stig)

Fyrir síðu 4 var hægt að fá 5 stig
4. (4 stig)

a) Hvað heitir þetta listaverk og hvar er það?  


Sonatorrek (½ stig) við Borg (½ stig)

Hvernig tengist listaverkið Egils sögu?


Egill orti samnefnt kvæði (½ stig) til minningar um son sinn Böðvar / syni sína Böðvar og Gunnar / túlkun á listaverkinu (½ stig) 

Fyrir síðu 5 var hægt að fá 2 stig

b) Hvar er steinninn sem þessum nemanda tókst að lyfta?


Við Rauðanes / Raufarnes (1 stig)

Hvernig tengist þessi steinn Egils sögu?


Þetta á að vera smiðjusteinn Skallagríms sem hann sótti niður á hafsbotn. (1 stig) Ef nemandi skrifaði Egill í stað Skallagríms fékk hann ½ stig.

5. (4 stig) Mannlýsingar og atvik: Skrifaðu rétt nafn í eyðurnar í klausunum hér á eftir. 

a) „Það var einn dag að Egill gekk úti með vegg og drap fæti og féll.  Konur nokkurar sáu það og hlógu að og mæltu: „Farinn ertu nú Egill með öllu er þú fellur einn saman.“


Þá segirGrímur: „Miður hæddu konur að okkur þá er við vorum yngri.“

b) „Brák mælti: „Hamast þú nú Skalla-Grímur að syni þínum.“

c) „... að menn tveir komu á skip Egils og sögðu að þeir áttu við hann erindi.  Var þeim fylgt til hans.  Þeir segja að Áki hinn auðgi hafði sent þá þangað með þeim erindum að „ Eyvindur skreyja liggur úti fyrir Jótlandssíðu og ætlar að sæta yður þá er þér farið sunnan og hefir hann mikið lið saman dregið ...“

d) „Skildust þeir Arinbjörn og Egill með blíðu og vináttu.  Fór Arinbjörn á fund Eiríkssona og í sveit með Haraldi gráfeld fóstursyni sínum og var síðan með honum meðan þeir lifðu báðir.“  (Ath. að sama nafnið vantar í báðar eyðurnar og er nóg að skrifa það einu sinni.)

Fyrir síðu 6 var hægt að fá 6 stig.

6. (7 stig) Dróttkvæðar lausavísur.

A. 
Bragarhátturinn;  Hér á eftir fer ólesin vísa, eftir Kveld – Úlf.  Lestu vísuna yfir og merktu síðan inn það sem beðið er um.  (2 stig)

S / A

Vísan



Hendingar / samstöfur sem ríma
S

Nú frá eg norðr í eyju,


r
A

norn erum grimm, til snimma

imm
S

Þundr féll þremja vandar,

nd
o.s.fr.

Þórólf und lok fóru.


ór

____

Létumst þung að þingi

ng
____

Þórs fangvina að ganga,

ang
____

skjótt munat hefnt þótt hvetti

tt
____

hugr, málm-Gnár brugðið.

ug
b) Ef allt rétt þá 1 stig, 1 -2 villur =  ½ stig, fleiri en 2 villur = 0

Fyrir síðu 7 var hægt að fá 2 stig

B. 

Þél höggr stórt fyr stáli

stafnkvígs á veg jafnan

út með éla meitli

andær jötunn vandar

en svalbúinn selju

sverfr eirar vanr þeiri

Gestils, álft, áðr gisti,

gandr of stál fyr brandi.

a) Taktu saman fyrri helming vísunnar (2 stig):


[Andær vandar jötunn] höggr stórt þél [með éla meitli] [út á jafnan stafnkvígs veg] [fyr stáli]. 

b) Útskýrðu vandlega kenningarnar (3 stig):

selju gandr: selja = tré, gandr = óvinur, selju gandr = trés óvinur = vindur (½ stig fyrir hvern hluta skýringar)

stafnkvígs vegur: kvígr = kálfur, stafnkvígur = skip, stafnkvígs vegur = sjór (½ stig fyrir hvern hluta skýringar)

Fyrir síðu 8 var hægt að fá 5 stig.

Samtals var hægt að fá 30 stig fyrir Eglu-hluta prófsins sem síðan voru umreiknuð í 35 stig.

----------------------------------------------------------------------------------------------------------------------

1. (3 stig) 

a) Hvað merkja feitletruðu orðin? 

Er-a:  Er ekki  

alda: manna

gumi: maður
2.  (5 stig) Umorðaðu þessa vísa á nútímaíslensku. Útskýrðu síðan vandlega hvernig hægt er að túlka síðari hluta hennar á tvo vegu.  


Starir afglapi / þegar hann kemur í heimboð / blaðrar stanslaust eða hímir þegjandi. (2 stig)

Það gerist strax, ef hann fær sjúss / sopa (1 stig) 


Að  vit hans er uppurið / búið (1 stig)


Að hug hans má lesa sem opna bók / hann kemst á ævisögustigið ( 1 stig)

Fyrir síðu 9 var hægt að fá 8 stig

3. (6 stig) 
a) Hverju er verið að lýsa í vísunni?  Hver lýsir? 

Verið er að lýsa heimsendi / ragnarökum (½ stig) / þegar úlfarnir gleypa sól og tungl í heimsendi (1 stig).  Völvan lýsir. (1 stig)

b) Hvað merkja feitletruðu orðin? 

fjörvi: lífskrafti / lífi (1 stig)

ragna sjöt: goða bústaði = himininn (1 stig fyrir   allt, annars ½ stig.)
dreyra : blóði (1 stig)


válynd: hættuleg (1 stig)


4. (3 stig) 

a) Hver er Hlín og hver var fyrri harmur hennar? 


Hlín = Frigg (½ stig), fyrri harmur hennar var dauði Baldurs (½ stig)
b) Hver er bani Belja?  Freyr
c) Hver er kallaður angantýr Friggjar í vísunni? : Óðinn
Fyrir síðu 10 var hægt að fá 9 stig.

-----------------------------------------------------------------------------------

Settu kross framan við einn réttan möguleika hverju sinni. 

1. Eddukvæðum er gjarna skipt í þessa tvo flokka:

(  ) Hetjukvæði og goðakvæði. 

2.  Íslensk hirðskáld erlendra konunga ortu einkum kvæði undir

(  ) dróttkvæðum háttum. 

3.  Snorri Sturluson dó : (  ) á 13. öld (1200 - 1300) 

4.  Eitt hið fyrsta sem ritað var á Íslandi var  (  ) Vígslóði 

5.  Heimskringla er:  (  ) Konungasaga 

Fyrir síðu 11 var hægt að fá 5 stig

6.  Gott dæmi um veraldlega samtímasögu er  (  ) Íslendinga saga 


7. Íslendingar eiga afar merkilegt helgikvæði frá 13. öld, ort undir eddukvæðahætti.  Þetta kvæði heitir:  (  ) Sólarljóð. 


8. Sú trú sem Íslendingar tóku árið 1000 og hafði gífurleg áhrif á menntun og menningu þjóðarinnar var  
(  ) rómversk-kaþólsk trú 


Fyrir síðu 12 var hægt að fá 3 stig 

